
Жантілеу - жүзден жүйрік
Өңірімізде облыстық тілдерді дамыту басқармасының ұйымдастыруымен мемлекеттік тілдің мәртебесін арттыру мақсатында "Үздік қызметкер " байқауы өтті.
Мемлекеттік тіл - қазақстандықтарды біріктіретін негізгі құрал. Оны білу- әркімге парыз. Байқауға он үміткер қатысып, мемлекеттік тілді жетік меңгергендігін жан-жақты көрсетуге тырысып бақты. "Тұсау-кесер" кезеңінде қатысушылар өз мекемелерін таныстырып, мемлекеттік тілдің қолданыс аясын кеңейту бағытында қандай шаралар атқарылып жатқанын баяндады.
Бұл сайыста №6637 әскери бөлімінің маманы Жантілеу Рахимов топ жарды. Ширату кезеңінде сұрақтарға әзілмен, тапқырлықпен жауап беру керек болатын. Үміткерлердің басым бөлігі зеректіктерін байқатты. Ал "Шабыт жұлдызы" додасында мемлекеттік қызметшілер өз өнерлерін ортаға салды. Көрермендер Ислам Нарпулатов пен Әсел Кәкімжанованың өнеріне тәнті болды.
Байқау қорытындысы бойынша бірінші орын Жантілеу Рахимовке бұйырды. Екінші және үшінші орындарды Уәлиханов ауданынан келген Ырысбек Жүсіпбеков пен мамлюттік Бибігүл Темірбекова жеңіп алды. "Үздік маман" аталымы бойынша бас жүлде Шал ақын ауданының намысын қорғаған Бұркіт Шекеновке бұйырды.

